
ŀသူခိုးများသူခိုးများသူခိုးများသူခိုးများ----    လက်ကိုလက်ကိုလက်ကိုလက်ကို    ဖြတ်ကြဖြတ်ကြဖြတ်ကြဖြတ်ကြ    
ယခုလက်ရှိ ခေတ်သစ်ကမ္ဘာ၏ လူ့အသိုင်းအ၀ိုင်း တည်ထောင်မှု၊ တရားစီရင်မှုနှင့် အုပ်ချုပ်ရေး ယန္တယားများမှာ အစ္စလာမ့် 
အင်ပါယာများ ကျင့်သုံးတည်ဆောက်ခဲ့သည့် နည်းနာ နိသယျများမှ ကူးယူတုပ သုံးသပ်ဖွင့်ဆိုလျှက် ရေးဆွဲ ယူထားမှုများ 
ဖြစ်ကြောင်း ကမ္ဘာသမိုင်းအား ကျေညက်သူတိုင်း နားလည်ထားရပေသည်။ ထို့ကြောင့် အစ္စလာမ့် အင်ပါယာများအား 
ယုံကြည်မှု ကြိုးဖြင့် ဖွဲ့နှောင်တည်ဆောက်သော အင်ယာပါဟု ကမ္ဘာ့သမိုင်းပညာရှင်များက ကင်ပွန်းတပ်ထားခြင်းပင် 
ဖြစ်တော့သည်။  
အနောက်တိုင်းမှ ပေါ်တူဂီ၊ အင်္ဂလိပ်၊ စပိန်၊ ပြင်သစ် စသောနိုင်ငံများသည် ၄င်းတို့၏ အင်ပါယာများ 
လူလားမြောက်လာစဉ်က သူတို့၏ ရှေ့မှ လူလားမြောက်ပြီးသား အင်ပါယာများဖြစ်သည့် အော်တိုမင်နှင့် မွန်ဂိုး 
အင်ယာတို့ရှိ အုပ်ချုပ်ရေး တရားစီရင်ရေး ဥပဒေများအား တုပယူခဲ့ခြင်း၊ အစ္စလာမ်မစ် ကော်ဒိုဗာ တက္ကသိုလ်၊ 
ဘက္ကဒတ်တက္ကသိုလ်များမှ ပညာရည်နို့များအား သောက်စို့ ခဲ့ရခြင်းတို့မှ မကင်းခဲ့ချေ။  
စံထားလောက်သော အစ္စလာမ့် အုပ်ချုပ်ရေး ထွန်းကားသည့်ခေတ်များတွင် ဥပဒေရေးဆွဲမှုများကို ကျမ်းမြတ်ကုရ်အံပါ 
သွန်သင်မှုအား အခြေခံကောက်ယူ ဖွင့်ဆို၍ ရေးဆွဲခဲ့သည်သာ ဖြစ်ပြီး၊ အာရဗ်ရိုးရာ ဓလေ့ထုံးတမ်းများအား အရေးတယူ 
နေရာပေးခဲ့ခြင်းများ မတွေ့ရပေ။  
ကျမ်းမြတ်ကုရ်အံပါ- လူ့အခွင့်အရေး၊ အမျိုးသမီးအခွင့်အရေး၊ အစ္စလာမ်မဟုတ်သူများ၏ အခွင့်အရေးများ၊ 
တရားစီရင်မှုပိုင်းဆိုင်ရာ၌ ဂျူးဘာသာဝင်တို့အား သူတို့၏ အသိုင်းအ၀ိုင်းတွင်း၌ သူတို့၏ ဥပဒေဖြင့် ဆုံးဖြတ်ပိုင်ခွင့် 
ပေးခြင်းများ၊ ခရစ်ယာန်များအားလည်း အလားတူအခွင့်အရေးပေးခြင်းများ- ရှိနေပြီး၊ အစ္စလာမ့် အသိုင်းအ၀ိုင်းတွင်မူ 
ကျမ်းမြတ်ကုရ်အံပါ ဥပဒေ အတိုင်းသာ လိုက်နာ ဆောင်ရွက်ရန်ကိုသာ သွန်သင်ထားပေသည်။ 
အခြားသော ဘာသာတရားများအပေါ်တွင် ထိုကဲ့သို့ အခွင့်အရေးပေးထားခြင်း၌ ကျမ်းမြတ်ကုရ်အံပါ အဓိပ္ပါယ်အား 
ဖွင့်ဆိုနားလည်မှုများတွင် မကြာခဏ လွဲမှားခြင်းများကို တွေ့နေရမှုများကိုလည်း ၀မ်းနည်းဘွယ်တွေ့နေရပေသည်။ 
ထို့ကြောင့် ကမ္ဘာ့လူသားအများစုကြီးက အစ္စလာမ်သာသနာဝင်တို့သည် ဂျူးတို့၏ ဓမ္မဟောင်းကျမ်းစာနောက်သို့ 
လိုက်သူများဖြစ်သည်ဟု နားလည်ထားသည်များ ရှိနေတော့သည်။  
အမှန်တကယ်တွင်မူ ကျမ်းမြတ်ကုရ်အံသည် ကိုယ်တော်မုဟမ္မဒ်ထံ၌ ကိန်းဝပ်သိမြင်သည့်  ဥာဏ်စဉ်တော်အား 
မှတ်တမ်းတင်ထားခြင်းဖြစ်၍ ဓမ္မဟောင်း ဓမ္မသစ်တို့နှင့် လားလားမှ မသက်ဆိုင်ပေ။ သို့သော် ယခုအကြောင်းအရာတွင်မူ 
ခိုးမှုနှင့် စပ်လျှဉ်း၍မည်သို့ အရေးယူရမည်ဟူသည့် ကျမ်းမြတ်ကုရ်အံပါ ဝေါဟာရ စကားလုံးများအား 
ရှင်းလင်းဖေါ်ပြမည်ဖြစ်၍ ကျမ်းစာသဘောတရားတို့အား အကျယ်မချဲ့လိုတော့ပါ။ 
ကျမ်းမြတ်ကုရ်အံအား- ရိုးရာအစဉ်အလာအစွဲဖြင့် အလျှင်စလို ဖွင့်ဆိုတတ်လေရှိ့သော ဗလီဆရာများ၏ 
အာဘော်နောက်သို့လိုက်၍- သူခိုး၊ သူခိုးမတို့အား ခန္ဓာကိုယ်မှ လက်များကို ဖြတ်တောက် ပစ်ရမည်ဟု 
လူသားအများစုကြီးက နားလည်ထားလျှက် အစ္စလာမ့် ဥပဒေသည် အလွန်တရာ ရက်စက်ကြမ်းကြုတ်လှသည်ဟု 
သတ်မှတ်လေ့ရှိနေတော့သည်။ 
အမှန်တကယ်တွင် ခရစ်ယာန်သမ္မာကျမ်းစာ၏ ဓမ္မဟောင်းကျမ်း- ထွက်မြောက်ရာ ၂၂း၂ တွင် သူခိုးသည် 
အိမ်ကိုဖေါက်ထွင်းစဉ် သူတပါးတွေ့၍ သေအောင်သတ်သော်လည်း သေစားမသေစေရ။ သို့သော် နေထွက်လျှင် 
သေစားသေစေရမည်-- ဟု ဥပဒေ သတ်မှတ်ထားပေသည်။ ဆိုလိုသည်မှာ နေမထွက်မှီ (ညဘက်ည) အခြားသော 
သက်သေများ မတွေ့လျှင် သူခိုးအား အသေသတ်ပစ်ခွင့် ရှိနေကြောင်း- ကို အတိအကျဖေါ်ပြထားပေတော့သည်။ 
နေထွက်၍ နေ့ဘက်၌မှု အခြားသူငါများတွေ့နေလျှင် လူတစ်ဦးအား အသေသတ်ခြင်းမှာ အမြင်မတော်ဖြစ်နေ၍ 
ထိုသူခိုးအား ခိုးသော ပစ္စည်း ၏ နှစ်ဆ ပြန်လျှော်စေရမည်- ပြန်လျှော်စရာ မရှိလျှင် ထိုသူခိုးသည် မိမိကိုယ်မိမိရောင်း၍ 
ကျွန်ခံစေရမည်ဟု ဥပဒေ သတ်မှတ်ထားပေသည်။  
ထိုသို့သော ဥပေဒေသည် သူခိုးအား လက်ဖြတ်ပစ်ခြင်းထက် ပိုမို၍ ရက်စက်လှသည်ဟု မမြင်တတ်၊ 
မခံစားတတ်သူတို့အတွက် လွန်စွာပင် ၀မ်းနည်းစရာ ကောင်းတော့သည်။ မိမိ၏ အပြစ်ကျူးလွန်မှု အတွက် 
အသေသတ်ခံလိုက်ရခြင်း၊ သို့မဟုတ် ဘ၀တစ်လျှောက်လုံး အရှင်လတ်လတ်ကျေးကျွန်အဖြစ် 



ŀ

ဘ၀အားပေးအပ်လိုက်ရခြင်းသည် လက်တစ်ဆစ်အားပေးလိုက်ရခြင်းထက် ပိုမို၍ တရားမျှတ ပါ၏လော- ဟု 
ပြန်လည်သုံးသပ်စရာ မကောင်းလှပေသလော။ 
အခြားတစ်ဘက်တွင် အစ္စလာမ် သာသနာဝင်များကိုယ်တိုင် ဆင်ခြင်ရမည့် အချက်မှာ ကျမ်းမြတ်ကုရ်အံပါ- ဝေါဟာရ 
အသုံးအနှုန်းများပင် ဖြစ်ပေသည်။ ကျမ်းတော်၌ သူခိုး၊ သူခိုးမများနှင့် စပ်လျှဉ်း၍-  

۞اللّهُ عَزِيزٌ حَكِيمٌ وَالسارِقُ وَالسارِقَةُ فَاقْطَعُواْ أَيْدِيَهُمَا جَزاَء بِمَا كَسَبَا نَكَالاً منَ اللّهِ وَ   

သူခိုး၊ သူခိုးမတို့အား သူတို့၏ လုပ်ဆောင်ရာ အကျိုးရလဒ်အတွက် သူတို့၏သူတို့၏သူတို့၏သူတို့၏    လက်များကိုလက်များကိုလက်များကိုလက်များကို    ဖြတ်တောက်ကြလော့။ဖြတ်တောက်ကြလော့။ဖြတ်တောက်ကြလော့။ဖြတ်တောက်ကြလော့။ 
အလ္လာဟ်အရှင်၏ထံမှ နမူနာပေးခြင်း ဖြစ်၏။ ဧကန်ပင် အလ္လာဟ်အရှင်သည် ကြီးမြတ်သော ဓမ္မသတ်ရှင် ဖြစ်တော်မူ၏။ 
(၅း၃၈) 

ဤဥပဒေတွင် ပြောဆိုထားသော فَاقْطَعُواْ أَيْدِيَهُمَا သူတို့၏လက်များကို ဖြတ်တောက်ကြလော့- ဟူသော စကားလုံးမှာ 

သူတို့ ကိုယ်အင်္ဂါမှ လက်များကို ပြောဆိုခြင်း လုံးဝ မဟုတ်ကြောင်းကို ထို ဥပဒေအား ဆက်လက်ဖေါ်ပြထားသည့် ၅း၃၉ 
ပါ- ထိုသို့ အမိုက်စီးမိပြီးနောက် ခ၀ါချ ပြုပြင်ပြောင်းလဲခဲ့လျှင်- သူတို့အား၊ ဧကန်ပင် အလ္လာဟ်အရှင်သည် 
သင်ပုန်းချေပေးတော်မူ၏၊ ဧကန်ပင် အလ္လာဟ်အရှင်သည် လွတ်ငြိမ်းစေသော အရှင် အကြင်နာရှင် ဖြစ်တော်မူ၏- 
ဆိုသည့် စကားက ထောက်ပြထားပေသည်။ အမှန်တကယ် လက်ချောင်း၊ လက်ဆစ်များအား ဖြတ်တောက်ပြီးသူအား 
ရုပ်ပိုင်းဆိုင်ရာအရ မည်သို့မျှ ပြန်လည် လွတ်ငြိမ်းခွင့်ပေး၍ မရနိုင်တော့ပေ။ (ဖြတ်ပြီးသားလက်များ ပြန်လည်၍ 
အကောင်းပကတိဖြစ်လာတော့မည် မဟုတ်ချေ။) 
အခြားတဘက်တွင် အကယ်၍ အမှန်တကယ်ပင် လက်များကို ဖြတ်ပစ်ရမည်ဟု သတ်မှတ်သော်က ယနေ့ 
မူဆလင်နိုင်ငံများတွင် အုပ်ချုပ်မင်းလုပ်နေသော ဘုရင်များ၊ သမ္မတများ၊ အာဏာပိုင်များမှ အများစုကြီး၏ လက်များကို 
အလျှင်အဦး ဖြတ်တောက်ပစ်ရမည်သာ ဖြစ်တော့သည်။ သူတို့သည် နိုင်ငံပိုင်ပစ္စည်များအား မောင်ပိုင်စီးထားခြင်း၊ 
အာဏာသုံးပိုင်ခွင့်အား အများသူငါ မသိအောင် ခိုးသုံး ခြင်း (အလွဲသုံးစား ပြုခြင်း)များအား အကြီးအကျယ် 
ပြုလုပ်နေသူများသာဖြစ်ပေသည်။ ထိုသို့ ကြီးမားသော သူခိုးအကြီးစားကြီးများ၏ လက်များကို မဖြတ်ဘလျှဲက် 
ဆင်းရဲမွဲတေ၍ စားစရာ မရှိသော သူက ထမီစုပ်ခိုးမိသည်ကိုသာ အပြစ်ယူ လက်ဖြတ်ပစ်မည် ဆိုက- ထိုဆင်းရဲသား၏ 
သားသမီး၊ သားမယားတို့အား မည်သူက လုပ်ကိုင်ကျွေးမွေးစောင့်ရှောက်နိုင်အံ့နည်းဟူသည်ကိုလည်း စဉ်းစား စရာ 
လိုပေတော့သည်။  
ကျမ်းတော်သည် ထိုသို့ မညီမျှသော- တဘက်စောင်းနင်းဖြစ်သော၊ လူသားမဆန်သော ဥပဒေများအား 

မည်သည့်အခါတွင်မှ ချမှတ်ထားခြင်း မရှိပေ။ သို့ဖြစ်၍ فَاقْطَعُواْ أَيْدِيَهُمَا သူတို့၏ လက်များ ကို ဖြတ်တောက်ကြလော့ 

ဟူသည့် စကားလုံး နှစ်လုံးအား သေချာစွာ လေ့လာရန် လိုအပ်ပေသည်။ ထိုစကားလုံး နှစ်လုံးမှ ဖြတ်တောက်ကြလော့၊ 

ဖြတ်တောက်သည် ဟု အနက်ကိုပေးသည့် ကတွအ قْطَع ဆိုသော စကားလုံးမှာ အဆက်အသွယ်ဖြတ်ခြင်း၊ 

အမှန်တကယ်ဖြတ်တောက်ခြင်း၊ ဆွေမျိုးသားချင်းများအကြား ခေါ်ထူးမေးပြော မပြုလုပ်ခြင်း၊ စီးပွားရေးပိတ်ဆို့ခြင်း- 
စသည့် စကားလုံးများ အဖြစ်သုံးပေသည်။ အဆက်အသွယ်ဖြတ်ခြင်း ဟုသည့် အဓိပ္ပါယ်ကို ကျမ်းတော်၏ ၂း၂၇နှင့် 
မြောက်များစွာသော နေရာများတွင် တွေ့နိုင်ပြီး၊ စီးပွားရေး ဖြတ်တောက်ပိတ်ဆို့ အရေးယူ ခြင်းအဓိပ္ပါယ်ကို ၅း၃၃ တွင် 
တွေ့နိုင်ပေသည်။ အဆက်အသွယ်ဖြတ်ခြင်း၊ စီးပွားရေး ပိတ်ဆို့ဖြတ်တောက်ခြင်း ဆိုသည်တွင် ရုပ်ဒြဗ်ကိုယ်ခန္ဓာကိုယ် 
အစိတ်အပိုင်းအား ဖြတ်တောက်သည်ဟု နားလည်ယူ၍ မည်သို့မျှ မဖြစ်နိုင်ချေ။ သားသမီးများအား အမွေဖြတ်စိတ်နာစရာ 
ဖြစ်သည်တွင် ခြေမ မကောင်းခြေမ၊ လက်မ မကောင်းလက်မ ကိုဖြတ်ပစ်မည်ဟုသုံးနှုန်းခြင်းမျိုးသာ ဖြစ်၍ အမှန် တကယ် 
ခြေမလက်မတို့အား ဖြတ်ပစ်သူဟူ၍ မရှိချေ။ 

ထို့ပြင် အခြားစကားလုံး တစ်ခုဖြစ်သည့် ယဒါ َيْدِي လက်ဟူသည်မှာလည်း လုပ်ဆောင်နိုင်စွမ်းအား၊ ခြေစလက်စ၊ 

ပြုလုပ်ဆောင်ရွက်မှုလက်ရာများ အဖြစ် ကျမ်းတော်တွင် မြောက်များစွာ ဖေါ်ပြ သုံးစွဲပေသည်။ ထိုအချက်ကို သူတို့၏ 
လက်ရာများကြောင့် သူတို့သည် ၀ဋ်ကြွေးကြီးခံရလတ္တံ့ဟူသော ၀ါကျပေါင်းများစွာတွင် တွေ့နိုင်ပေသည်။ ဤ၀ါကျများတွင် 



ဆိုလိုသော သူတို့လက်များကြောင့် ဆိုသည်မှာ သူတို့၏ လုပ်ရပ်များကြောင့်- ထိုလုပ်ရပ်ဖြစ်တည်လာရန် 
စေ့စော်ပေးသော သူတို့၏ စိတ်၊ စာရိတ္တ၊ အကျင့်များကြောင့် ဖြစ်သည်ဟု လူတိုင်းနားလည်နိုင်ပေသည်။  
သို့ဖြစ်၍ ကျမ်းတော်တွင် ဖေါ်ပြသော သူတို့၏ လက်များကို ဖြတ်တောက်ကြလော့ ဆိုသည်မှာ သူတို့၏ လုပ်ဆောင်နိုင်ခွင့် 
အခွင့်အရေးများကို တားဆီးဖြတ်တောက်ခြင်းမျိုးသာ ဖြစ်ပေသည်။ လူသား၏ စိတ်စရိုက်လှုံ့ဆော် ခိုးယူတတ်ခြင်းများကို 
အဆင့်ဆင့် စောင့်ကြပ်သည့် နည်းပညာများဖြင့် စောင့်ကြပ်ထားကြဟုသာ ဖြစ်တော့သည်။ ငွေကိုင်စာရေး တစ်ဦး 
ငွေစလေးများ မခိုးနိုင်စေရန် သူ့အား စောင့်ကြည့်ရမည်၊ စာရင်းစစ်များဖြင့် စစ်ဆေးရမည်၊ ကွန်ပြူတာနည်းပညာများ 
ကင်မရာများဖြင့် စောင့်ကြပ်ထားရမည် ဖြစ်သည်။ မည်သို့မှ တားဆီး၍ မရလျှင် ထိုခိုးတတ်သူအား ငွေနှင့် ကြေးနှင့် 
သူခိုးယူလိုသော ဥစ္စာပစ္စည်းဖြင့် မပတ်သက် မထိစပ်နိုင်ရန် အလုပ်ထုတ်ပစ်ရမည်။ စာရိတ္တလေ့ကျင့်ရေး ကျောင်းများသို့ 
ပို့ဆောင်ရမည် ဖြစ်သည်။  
အခြားတဘက်တွင် ပြည်သူအများစု ခိုးတတ်သော အကျင့်များ ဖြစ်လာလျှင်ထိုပြည်သူအား ဦးဆောင် အုပ်ချုပ်နေသော 
အာဏာပိုင်များတွင်လည်း တာဝန်မကင်းကြောင်း ခံယူရဲရမည်။ ပြည်သူတို့၏ စားဝတ်နေရေးအတွက် ခေတ်နှင့်အညီ 
လိုက်လျှောညီထွေ ဖြစ်စေရန် တိုင်းပြည်ခေါင်းဆောင်များက ဆောင်ကြဉ်းပေးနိုင်ရမည်ဖြစ်သည်။ 
ပိုမို၍ ဆင်ခြင်ရမည်မှာ မိမိကြောင့် သူတစ်ပါးအား သူခိုးမဖြစ်စေရန်ပင် ဖြစ်တော့သည်။ ဆိုလိုသည်မှာ မိမိသည် 
ဘုရားကျောင်းသို့ သွားသည်- မိမိ၏ ဖိနပ်အား မဆင်မခြင် ချွတ်ထားခဲ့သည်- ဘုရား ကျောင်းမှ ပြန်လာသောအခါတွင် 
မိမိဖိနပ် မရှိတော့ခြင်းသည်-- မိမိ၏ မဆင်ခြင်မှုကြောင့် အခြားသူတစ်ဦးမှာ သူခိုးဖြစ်သွားရသည်ဟူသော အသိမျိုးအား 
ထားမိစေရန်သာဖြစ်သည်။  
သူခိုးဟု သတ်မှတ်တိုင်း လက်ဖြတ်ရမည် ဆိုက-- ထိုသတ်မှတ်သူကိုယ်တိုင် မိမိ၏ လက်ကိုမိမိ အလျှင်ဖြတ်ပစ်ရမည်သာ 
ဖြစ်ပေသည်။ လူတိုင်းနီးပါးသည် မိဘထံမှ၊ ကျောင်းနေဘက် သူငယ်ချင်း ထံမှ၊ ရပ်ထဲရွာထဲမှ အပျော်ဖြစ်စေ၊ ကြည်စား၍ 
ဖြစ်စေ၊ တန်ဘိုးမရှိဟု ယူဆလျှက် ဖြစ်စေ၊ မက်မော၍ ဖြစ်စေ၊ လိုအပ်လွန်း၍ ဖြစ်စေ၊ ပစ္စည်းအတိုအထွာလေးများကို 
ယူခဲ့မိသူများသာ ဖြစ်တော့ သည်။ နောက်ဆုံးအဆင့် ကျောင်းစာမေးပွဲတွင် စာမေးပွဲအောင်လိုဇောဖြင့် စာခိုးချခဲ့မှုများ 
ရှိနေတတ်ပေသည်။ 
ကုရ်အံကျမ်းတော်တွင် ဖေါ်ပြသော သူခိုး၊ သူခိုးမ ဟူသည်တွင် မည်သူ့ထံမှ မည်မျှလောက်- မည်သည့်အခြေအနေတွင် 
ဟု ဖေါ်ပြမထားသည့်အတွက် သူတစ်ပါး (သက်ဆိုင်သူ) မသိအောင် ရုပ်ပိုင်းဆိုင်ရာ၊ စိတ်ပိုင်းဆိုင်ရာ ယူမိခြင်းအားလုံးမှာ 
အကြုံးဝင်နေပေသည်။  
သို့ဖြစ်၍-- ကျမ်းတော်ပါ သွန်သင်ချက်အား စနစ်တကျ မလေ့လာဘလျှဲက် လက်ဖြတ်လိုသော သူများအနေဖြင့် မိမိသည် 
ခိုးခြင်းမှ ကင်းပါ၏လော ဟူသည်ကို အလျှင်အဦး စောကြော သင့် လှပေသည်။ 
ကမ္ဘာ့ ဥပဒေ ပညာရှင်များကိုယ်တိုင် အတုယူ စံထားလောက်သော ကျမ်းမြတ်ကုရ်အံ၏ ဥပဒေများမှာ 
ရိုးရာဗလီဆရာမျာ၏ အောက်၌ ရုပ်ပျက်ဆင်းပျက်ဖြစ်နေရမှုများအား ကျွန်ုပ်တို့ အနေဖြင့် ပြန်လည် ဆင်ခြင်သင့်ရန် 
လိုအပ်ပေတော့သည်။ 

